
Annotatsiya. Ushbu maqolda parrandachilik xo‘jaliklarida faoliyat yuritadigan 

ishchi xodimlar ko‘p kasallanadigan yo‘tal va nafas yetishmovchili kasalliklari va 

klinik belgilari to‘g‘risida ma’lumotlar bayon qilingan. 

Аннотация. В статье представлена информация о заболеваниях кашля и 

одышки и их клинических симптомах, которые распространены среди 

работников птицефабрик. 

Abstract. This article provides information on cough and shortness of breath 

diseases and their clinical symptoms, which are common among workers working in 

poultry farms. 

Kalit so‘zlar. Ekzogen, allergic, alveolit, yallig‘lanish, Bronx, traxeya, mog‘or, 

pichan, Isitma, yo‘tal, nafas yetishmovchiligi, holsizliq, charchoq, mushaklardagi 

og‘riqlar. 

Kirish. Infeksion kasalliklarning oldini olishda emlash, seroterapiya, 

dezinfeksiya va karantin keng qo‘llaniladi. Invazion kasalliklarda esa emlash va 

seroterapiyani qo‘llash amaliyotda keng tarqalmagan. Karantin va ba’zi bir cheklashlar 

bir qator antropozoonoz kasalliklarda o‘rnatiladi. Odamlarda uchraydigan ba’zi 

invazion va infeksion kasalliklar qo‘zg‘atuvchilarining tarqatuvchilari ko‘p hollarda 

hayvonlarda parazitlik qiladi. Shuning uchun hayvonlar tanasidan bunday 

tarqatuvchilarni yo‘q qilish kasalliklarning oldini olish tadbirlaridan biri hisoblanadi. 

Binobarin, parazitlarga qarshi olib boriladigan veterinariya tadbirlari nafaqat 

hayvonlarga, balki odamlarga ham qaratilgandir. Invazion kasalliklarning oldini 

olishga qaratilgan umumiy chora-tadbirlarga hayvonlarni to‘la qimmatli oziqlantirish, 

qulay zoogigiyenik shart-sharoitlar yaratish va yaxshisaqlash, kun tartibiga rioya 

qilish, veterinariya-sanitariya qoidalariga qattiq amal qilish, tabiiy yaylovlarni 

yaxshilash va sun’iy madaniy yaylovlar tashkil etish, suv ichadigan joylarning 

gigiyenik holatini yaxshilash, go‘nglarni biologik qayta ishlash, xo‘jaliklardan 

mollarni olib chiqishda ularni parazitar kasalliklarga tekshirish, xo‘jalikka olib 

kelinayotgan yangi hayvonlarni tekshirish va karantin joriy etish, zarur holatlarda 

bunday hayvonlarni emlash va degelmintizatsiya qilish ishlari kiradi. Shunday 

xastaliklar borki, ularni maxsus diagnostik vositalar, laborator tekshiruvlar va tor soha 

mutaxassislari ko‘magisiz aniqlash ham, davolash ham mushkul. Chunki namoyon 

bo‘ladigan alomatlar boshqa kasalliklar belgilari bilan juda o‘xshash. Kelib chiqish 

sabablarini ham osongina tusmollash qiyin. 

Ekzogen allergik alveolit — shulardan biri. Uni kasb kasalliklari sirasiga kiritish 

mumkin. Chunki bu darddan ko‘proq parrandachilik fabrikalari ishchilari, tovuq va 

qush boquvchilar ko‘proq aziyat chekadi. 

Ushbu kasallik kelib chiqishiga nimalar sababchi bo'lishi mumkin? Ekzogen 

allergik alveolit immunitet tizimining allergenlarga reaksiyasi tufayli yuzaga kelib, 

o‘pka to‘qimalari yallig‘lanishi bilan kechadi. Masalan, mog‘or, pichan, qush va 

parranda patlari va axlati, qo‘ziqorin sporalari, uy, sabzavot va qahva changi, dorilar 

hamda boshqa kimyoviy va organik moddalar — buning sababchilari. Mazkur 

allergenlar juda kichik hajmda bo‘lgani tufayli bronxlar va traxeyada o‘rnasholmaydi 

va asosan o‘pka alveolalarida joylashadi. 

Kasallik qanday alomatlar bilan boshlanadi? Allergik reaksiya chog‘ida o‘pka 

yallig‘lanib, xuddi grippga chalingan bemorlardagi singari nafas siqishi, yo‘tal, quruq 

balg‘am ajralishi, tana harorati ko‘tarilishi kabi holatlar kuzatiladi. 

Avvaliga bemor allergen joylashgan hududga kirgach, ahvoli yomonlashishi, toza 

havoga chiqqandan so‘ng esa alomatlar sezilarli darajada kamayishi va 2-3 kun o‘tib 

butunlay yo‘qolib ketishi ham mumkin. 

Agar ushbu kasallikka e'tibor berilmasa qandar holatlarga olib keladi? 

Biroq allergen bilan aloqa muntazam davom etsa, bora-bora xastalik rivojlanib, 

surunkali shaklga o‘tadi. Oqibatda nafas qisishi va yo‘tal doimiy tusga kiradi. Vaqt 

o‘tgan sayin bemorning ahvoli og‘irlashib, horg‘inlik, zaiflik, ishtaha pasayishi, vazn 

yo‘qotishi, mushaklardagi og‘riqlar kuchayadi.  

Kasallikning surunkali shaklida bemor allergiya qo‘zg‘atuvchi moddalar bilan 

ro‘baro‘ kelmasa, alomatlar vaqtincha kamayishi mumkin, ammo ular butunlay 

yo‘qolmaydi. 

Shuningdek, bolalarda allergik alveolit kattalarga qaraganda kamroq uchraydi. 

Ularda ham xastalik qo‘zg‘atuvchisi yuqorida sanalgan organik va kimyoviy moddalar 

hisoblanadi. Kichik yoshli bemorlarda namoyon bo‘ladigan simptomlar kattalarnikiga 

o‘xshash, ammo yanada o‘tkir shaklda kechadi. 

 

  
Xo‘sh, kasallik qanday aniqlanadi? Davo muolajalari nimalarni o‘z ichiga 

oladi? Isitma, yo‘tal, nafas yetishmovchiligi, holsizliq, charchoq, mushaklardagi 

og‘riqlar. Bu parrandachilik fabrikalari ishchilari, tovuqboqarlar va qush 

parvarishlovchilarda ko‘proq uchraydigan ekzogen allergik alveolit belgilari bo‘lishi 

mumkin. 

Ammo aholi orasida bu kasallik ko‘p kuzatilmagani va o‘xshash simptomlari 

bois, tibbiy amaliyotda unga kam hollarda o‘z vaqtida va to‘g‘ri tashxis qo‘yiladi. 

Mutaxassis bemorga qanday tashxis qo‘yishi  va muolajalar belgilashi 

kerak? Mutaxassis bemorga qator tibbiy tekshiruvlarni buyuradi. Dastavval 

allergenlarni aniqlashga qaratilgan qon tahlili, ko‘krak qafasi organlarining kompyuter 

tomografiyasi o‘tkaziladi. Spirometriya, bronkoskopiya, biopsiya natijalari 

o‘rganiladi. 

Agar bemorda allergik alveolit shubha qilinsa, o‘pka hajmi, o‘pka to‘qimalarining 

kislorod o‘tkazuvchanligi darajasi aniqlanadi. Aniq tashxisdan so‘ng shifokor 

bemorning holati va tahlillar natijalariga ko‘ra, muolaja kurslarini tayinlaydi. 

Agar simptomlar davom etsa, shifokor o‘pka to‘qimalarida yallig‘lanishni 

bartaraf etish uchun gormonal tabletkalar va antifibrotik dorilarni buyuradi. Tekshiruv 

chog‘ida bronxlarning torayishi aniqlansa, davolanishga bronxodilatator preparatlar 

qo‘shiladi. 

O‘pkaning jiddiy shikastlanishida esa kislorodli terapiya tayinlanishi mumkin. 

Xastalikning surunkali shaklida uzoq muddatli muolaja talab etiladi. 

Chunki allergen bilan aloqa to‘xtatilgandan keyin ham bemorda simptomlar 

saqlanib qoladi. Bu esa ko‘pincha o‘pka to‘qimalarida tiklanmas o‘zgarishlarni hosil 

qiladi. 

